
ABSTRAK

Penulisan ini adalah berkaitan dengan kajian tentang warna dan faktor-faktor lain yang 

terdapat dalam konteks catan "sunset" dan "sunrise" berdasarkan perbandingan karya J. M. W 

Turner dan Claude Monet. Pengkaji telah memilih beberapa karya J. M. W Turner dan Claude 

Monet yang berdasarkan "sunset" dan "sunrise"serta juga menerangkan sejarah karya-karya 

yang dihasilkan oleh artis tersebut. Pengkaji telah mengenal pasti warna signifikan yang 

digunakan oleh artis J. M. W Turner dan Claude Monet serta menganalisis tentang faktor lain 

yang terdapat dalam konteks catan "sunset" dan "sunrise". Di akhir kajian, pengkaji telah 

mengenal pasti penggunaan warna bersama faktor lain dalam konteks catan "sunset" dan 

"sunrise". Berdasarkan hasil kajian, karya artis rujukan akan menjadi sumber inspirasi 

pengkaji untuk diaplikasi ke dalam karya peribadi.

ABSTRACT

This article explains the research on colours and other factors in the context of "sunset" and 

"sunrise" based on the work of J. M. W Turner and Claude Monet. The researcher chose 

several works of J. M. W Turner and Claude Monet that provides historical insights. This 

research paper clearly depicts the significant colours used by J. M. W Turner and Claude 

Monet with analysis of other factors within this context. The end of the research identifies the 

contextualized usage of colour with other factors. This research paper serves as a reference 

platform and a source of inspiration that applies in the personal artwork.



BAB 1

PENDAHULUAN

1.0 Pengenalan

Dalam penulisan ini, pengkaji akan membuat kajian tentang warna dan faktor-faktor lain yang 

terdapat dalam konteks catan "sunset" dan "sunrise". Berdasarkan perbandingan karya J. M. W 

Turner dan Claude Monet.

Pada permulaan kajian, kajian literatur ditumpukan kepada kata kunci kajian iaitu catan 

landskap, warna dan artis rujukan J. M. W Turner dan Claude Monet. Selain itu, pengkaji juga 

akan memilih beberapa karya J. M. W Turner dan Claude Monet yang berdasarkan "sunset" 

dan "sunrise". Sehubungan dengan itu, pengkaji akan menerangkan sejarah karya-karya yang 

dihasilkan oleh artis rujukan. Melalui kajian ini, pengkaji akan dapat memahami dengan lebih 

mendalam tentang kata kunci yang hendak dikaji. '

Hasil dari kajian literatur, pengkaji akan membuat metodologi untuk mengumpulkan 

maklumat atau bukti yang berkaitan dengan penyelidikan. Dalam proses kajian ini, pengkaji 

mengkaji melalui buku rujukan dan laman web untuk mengenal pasti warna signifikan yang 

digunakan oleh artis J. M. W Turner dan Claude Monet serta menganalisis tentang faktor lain 

yang terdapat dalam konteks catan "sunset" dan "sunrise". Berdasarkan hasil pengumpulan, 

pengkaji mendapati bahawa kajian lanjutan melalui pemerhatian dan eksperimentasi terhadap 

karya J. M. W Turner dan Claude Monet yang bertema "sunset" dan "sunrise" perlu dilakukan 

untuk mendapat maklumat yang kukuh.



Di akhir kajian, pengkaji dapat mengenal pasti penggunaan warna bersama faktor lain dalam 

konteks catan "sunset" clan "sunrise". Berdasarkan hasil kajian, karya artis rujukan akan 

menjadi sumber inspirasi pengkaji untuk diaplikasi ke dalam karya peribadi.

1.1 Latar Belakang Kajian

Berdasarkan kepada pengenalan tadi, beberapa kata kunci perlu dihuraikan dengan lebih

lanjut seperti mana huraian di bawah. 

1.1.1 Warna 

Warna merupakan salah satu elemen seni yang memainkan peranan yang penting dalam 

penghasilan karya. Dalam konteks representational art, warna seolah-olahnya untuk 

mengenal pasti objek dan membentuk ruang ilusi dalam penghasilan karya. Manakala non- 

representational art pula, warna memainkan peranan penting untuk menyampaikan konsep, 

idea atau emosi kepada audiens.

Selain itu, warna berkait rapat dengan perasaan atau mood seseorang kerana dapat 

mempengaruhi suasana. Warna juga dapat mewujudkan simbol penyampaian sesuatu mesej 

seperti marah atau ceria. Dalam elemen seni, warna boleh terbahagi kepada warna panas dan 

warna sejuk.

1.1.2 Lukisan Landskap

Perkataan landscape berasal darf Dutch landschap yang bennaksud mencatat gambaran 

pemandangan yang indah dengan melalui lukisan dan catan. Antara pemandangan alam 

semula jadi yang selalu menjadi subjek artis ialah gunung, sungai, pokok, pantai dan laut.



Pada abad ke-14, lukisan landskap sangat dipandang tinggi dalam kalangan masyarakat cina. 

Manakala di barat seni pula tidak begitu menumpu tetapi mereka melukis landskap hanya 

untuk latar belakang kepada karya mereka. Keadaan ini turut berlaku sehingga kemunculan 

Renaissance Art pada abad ke-16.

1.1.3 Joseph Mallord William Turner

Joseph Mallord William Turner boleh dipanggil J. M. W Turner atau Turner. J. M. W Turner 

merupakan salah seorang pelukis landskap yang sangat terkenal pada abad ke-19. Beliau juga 

dikenali sebagai seorang the painter of light. Kebanyakan karya J. M. W Turner berdasarkan 

kepada drawing dan watercolour, tetapi pada tahun 1796, beliau telah mempamerkan karya 

catan cat minyak pertama di Royal Academy.

J. M. W Turner lebih memfokuskan kepada cahaya (luminous) dan alam semula jadi dalam 

karya beliau. J. M. W Turner telah mengaplikasikan warna lemons, golds dan rusts dalam catan 

"sunset" dan "sunrise". Manakala warna biru pula diaplikasikan untuk menujukkan gambaran 

atau pemandangan laut dan gunung.

1.1.4 Claude Monet

Claude Monet merupakan seorang pelukis Impressionism Perancis yang terkenal pada abad 

ke-19. Beliau juga dikenali sebagai "The Father of Impressionism". Hal ini demikian kerana 

beliau merupakan artis impressionism yang pertama membawa movement ini. Selain itu, 

Claude Monet juga merupakan salah satu ahli dalam Societe Anonyme Cooperative dArtistes 

Peintres, Sculpteurs, Graveurs.

Claude Monet sangat berminat kepada cahaya alam semula jadi, alam sekitar dan warna 

dalam penghasilan karya. Sebelum itu, Claude Monet telah membuat kajian terhadap karya-

karya landskap yang dihasilkan oleh John Constable dan J. M. W Turner. Karya-karya mereka

telah memberi inspirasi kepada Claude Monet untuk membuat kajian terhadap warna. 

1.2 Permasalahan Kajian 

Melalui kajian awal, J. M. W Turner dan Claude Monet telah menggunakan warna sebagai 

faktor utama dalam konteks catan landskap "sunset" dan "sunrise".

Artis-artis telah banyak menekankan aspek elemen warna panas dan warna sejuk dalam catan 

yang bertema "sunset" dan "sunrise". Keadaan ini boleh dirujuk kepada Figura 1 dan Figura 2. 

Melalui kedua-dua karya tersebut, dapat lihat J. M. W Turner dan Claude Monet telah banyak 

menggunakan warna kuning, jingga dan merah untuk menunjukkan suasana "sunset".

Manakala dalam konteks catan "sunrise" pula, boleh merujuk kepada Figura 3 dan Figura 4. 

Kedua-dua karya yang bertema "sunrise", warna biru telah banyak digunakan untuk 

menunjukkan suasana "sunrise".

Namun begitu, walaupun terdapat persamaan penggunaan warna pada contoh tadi. Pengkaji 

berpendapat terdapat warna-warna tersendiri yang mempengaruhi gaya penghasilan artis 

terbabit. Sehubungan dengan ini, kajian lanjut perlu dijadikan untuk mengenal pasti faktor- 

faktor tersebut.

Figura 1: Turner, 1840, Slavers throwing overboard the dead and drying typhoon coming on

Museum of Fine Arts, Boston

Figura 2: Monet, 1903, The Houses of Parliament 

National Gallery of Art, Washington

Figura 3: Turner, 1835, Norham Castle, 

Tate Gallery, London

